
کھیل کا وقت
Sanjiv Jaiswal 'Sanjay'

      [image: ہاتھی اور خرگوش خوشی سے ایک دوسرے سے باتیں کر رہے ہیں۔]
    
ایک چھوٹے ہاتھی کا نام گولُو تھا ۔ وہ ایسے گول تھا جیسا کہ ڈھول۔ چھوٹا خرگوش چھوٹُو کہلاتا تھا۔ وہ اس طرح دکھتا تھا جیسے روئی کا گولا۔

      [image: خرگوش اور ہاتھی آپس میں باتیں کر رہے ہیں۔]
    
وہ دونوں ایک ساتھ کھیلتے تھے۔ ایک دن گولُو نے کہا’’چلو آج ہم کوئی نیا کھیل کھیلتے ہیں۔‘‘

      [image: خرگوش ہاتھی کے اوپر سے چھلانگ لگا رہا ہے۔]
    
"تم بیٹھ جاؤ۔ میں چھلانگ لگا کر تمہاری پیٹھ پر بیٹھ جاؤں گا۔" چھوٹُو نے کہا گولُو بیٹھ گیا۔ چھوٹُو نے پوری طاقت سےچھلانگ لگائی۔

      [image: خرگوش ہاتھی کی پیٹھ پر بیٹھا ہوا ہے۔]
    
وہ دھم سے! اس کی پیٹھ پر بیٹھ گیا ۔ ’’واہ‘‘ گولو نے ہنستے ہوئے کہا۔ "اب میری باری، تم بیٹھ جاؤ میں تمہارے اوپر چھلانگ لگاؤں گا۔"

      [image: خرگوش ہاتھی کی طرف دیکھ کر کسی چیز کی طرف اشارہ کر رہا ہے۔]
    
"تم!" "ہاں، میں" "تم یہ کیسے کر سکتے ہو؟" چھوٹو نے پوچھا۔

      [image: ہاتھی چھلانگ لگا رہا ہے اور خرگوش اُسے دیکھ رہا ہے۔]
    
"اس طرح!" گولو نے اُسے کرکے دکھایا۔

      [image: بُہت سے ناریل ہاتھی کے سر پر گِر رہے ہیں۔]
    
تھڈ۔۔۔تھڈ۔۔۔تھڈ گولو اُچھلنے لگا اور گولو کے سر پر ناریل کی برسات شروع ہو گئی۔

      [image: ہاتھی پریشان ہے۔]
    
گولو اپنی موٹی ٹانگوں سے بھاگنے لگا۔

ایک چھوٹا ناریل چھوٹو پر گرا۔

      [image: خرگوش کا سر چکرا رہا ہے۔]
    
"یہ ٹھیک ہے۔" چھوٹو نے کہا۔ "ناریل کا گرنا ہاتھی کے گرنے سے بہتر ہے۔"

